
	తే.	
శర్వరీచంద్రపరిణయసముచితాంకు, రార్పణక్రియఁ గలయ వియద్విభాగ

పాలికలఁ దోఁచుక్రొత్తజాజాలమొలక, లనఁగ దారక లొండొండ యంకురించె.

అంధకారవర్ణనము

	చ.	
కనుఁగొన నింగిఁ దార లని కల్వలఱేఁ డని చంద్రికామృతం

బని యొకసృష్టి చూపుటకు నై సమయం బనునైంద్రజాలికుం

డనుపమితానుభావమున నందఱచూడ్కులు గప్పుపొంటె వీ

చినయలనెమ్మికుంచియరుచిం దలఁపించె నవాంధకారముల్.

	ఉ.	
తారకశంఖహారయు నుదారతమోసితకంచుకావృతి

స్ఫారయు నైనయారజనిభైరవి భైరవఖేలనంబు పెం

పారఁగ వారుణీకలిత మై రుచి మించినసాంధ్యరాగసం

భారముపేరి భూరినవమాంసతతిన్ గబళించె నంతటన్.

	చ.	
నలుపులయిక్క లంజియలనమ్మినరోవెలపంట జక్కవల్

తలఁపనికీడుకానియన దాయము క్రొవ్విరితమ్మిలచ్చికిన్

వెలిచవిగోరుదుండిగపువేడుకకత్తెలనోమునోఁత గూ

బలమణిహంబు జారులకుఁ బండువ చీఁకటి పర్వె నుర్వరన్.

	శా.	
కస్తూరీతిలకంబు లై హరిశిలాకల్పంబు లై కజ్జల

ప్రస్తారక్రియ లై నవాగురుమషీపంకానులేపంబు లై

శస్తానీలపటావకుంఠనము లై జన్మించె దిఙ్నామనా

రీస్తోమంబులయందు నూతనతమోరేఖాంకురశ్రేణికల్.

	ఉ.	
లోకమునన్ గులాచలము లున్నతరూపకులంబుఁ జూడఁ గా

నేకవిధంబు కాఁగ నుదయించిన చీఁకటిచేత నయ్యెడన్

బైకొని వచ్చుదుర్విటులభావము వేఱుగనీక సామ్యమున్

గైకొన కున్నె వృక్షగణికావళిదంతురగండపాలికల్?

	చ.	
ఎరియు దంతురస్థలులనే శయనింపఁ దమాలపల్ల వా

స్తరణము లై యనావృతి నశంక వసింపఁగ నీలిచేలపెం

దెర లయి యొండొరుం బిలిచి తేరఁగ నర్మసఖీజనంబు నై

యరుచుగ జారదంపతుల కత్యుపకారము చేసెఁ జీఁకటుల్.

	సీ.	
కలయిండ్ల కరిగెడుకన్నంపుదొంగల, నీలికానెలదీప్తి నిండెఁ గాక

గద్దించి చనుదుండగపువేడ్కకత్తెల, మైలచీరలచాయ మలసెఁ గాక

		 ఈ పేజీలో చివరి మార్పు 16 సెప్టెంబరు 2022న 23:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

